QORTI TAL-MAGISTRATI (GHAWDEX)
GURISDIZZJONI SUPERJURI
SEZZJONI TAL-FAMILJA

MAGISTRAT DOTTOR BRIGITTE SULTANA LL.D.,
LL.M (CARDIFF) ADV. TRIB. ECCL. MELIT.

Illum, il-Gimgha, 30 ta’ Settembru 2022
Rikors Guramentat numru: 18/2016 BS
CF
Vs~

JjC

I1-Qorti;

Rat ir-rikors guramentat tal-attur CF illi ppremetta:

ILLI I-kontendenti zzewgu fis-sebgha u ghoxrin (27) ta’
Gunju tas-sena elfejn u erbgha (2004) u miz-zwieg taghhom
kellhom zewg ulied minorenni, LF ta’ tmien (8) snin li
twieldet fit-tmintax (18) ta’ Jannar tas-sena elfejn u tmienja
(2008) u TF ta’ sitt (6) snin li twieldet fil-hdax (11) ta” Marzu
tas-sena elfejn u disa’ (2009);

ILLI l-partijiet isseparaw minn xulxin u llikwidaw il-
komunjoni tal-akkwisti gia ezistenti bejniethom permezz ta’
kuntratt fl-atti tan-Nutar Maria Vella Magro fis-sebgha u
ghoxrin (27) ta’ Jannar tas-sena elfejn u erbatax (kopja
annessa bhala Dok “A’) li permezz tieghu l-attur CF kien
accetta li I-kura u l-kustodja taz-zewg minuri LF Farrugia u
Trish Farrugia ghandhom jibqghu f'idejn il-mara u li l-istess
CF jkollu access ghall-minuri darbtejn fil-gimgha;

ILLI l-attur CF, ged jitlob lil din 1-Onorabbli Qorti sabiex il-
kura u l-kustodja taz-zewg (2) minorenni, LF Farrugia u
Trish Farrugia tkun kongunta filwaqt li t-tfal jirrisjedu
ugwalment maz-zewg partijiet u dan minhabba I-fatt 1i 1-
ulied minuri wrew u ghadhom juru xewqa li jgawdu I-
missier sostanzjalment aktar milli geghdin prezenzjalment u
dan kif ser jigi pprovat fil-mori tal-kawza u minhabba I-fatt
ukoll li l-missier ma jhossx li ghandu ji¢ccahhad mid-
decizjonijiet li ghandhom x’jagsmu mal-ulied minuri tieghu
li maghhom igawdi relazzjoni tajba hafna;

ILLI x-xoghol u l-introjtu tal-missier naqas sostanzjalment u
ma jistax jibqa“ jhallas il-manteniment kif dedott fil-kuntratt
ta’ separazzjoni;

ILLI minkejja 1i huwa eligibbli ghac-children’s allowance, 1-
esponenti ma jistax japplika ghall-istess ghaliex l-intimata
ma hix disposta li taghmel il-modifiki necessarji sabiex ikun
jista” jiehu dawn il-beneficcji;

6. ILLI minghajr pregudizzju ghas-suespost u minhabba 1-bdil
til-modalitajiet ta” access versu l-genituri, u billi l-ispejjez
ghal minuri ser jigu direttament zborzjati mill-missier favur
l-istess ulied minuri, irid ne¢essarjamentjigi varjat il-hlas tal-
manteniment kif stipulat fil-kuntratt b’dan 1i jigi ridott jew
imnaqqas proporzjonalment maz-zieda fil-hin li I-
imsemmija minuri jkunu qed igattghu mal-missier u dan
minhabba r-ragunijiet li ser jigu pprovati fil-mori tal-kawza.

Talab lil din 1I-Onorabbli Qorti:

1. Tordna l-varjazzjoni fil-kuntratt ta” separazzjoni fil-klawzoli
li ghandhom x’jagsmu mal-kura u l-kustodja tal-minuri u
tordna li l-istess kura u kustodja taz-zewg (2) minorenni LF
Farrugia u Trish Farrugia ghandha tkun wahda kongunta;

2. Tordna li l-access tal-ulied minuri favur il-missier ghandu
jizdied b’dana illi I-missier igawdi lil uliedu dags martu u li
ghalhekk l-acc¢ess ghandu jkun ghal tliet granet fil-gimgha
liema hinijiet ghandhom ikunu predeterminati u jwasslu
biex it-tfal iqattghu l-istess hin mal-omm kif ukoll mal-
missier f'gimgha wahda u dan fil-granet il-hinijiet li jidhrilha
xierga din il-Qorti Onorabbli jekk ikun il-kaz bl-assistenza
ta’ psikologi jew social workers, jekk ikun il-kaz;

3. Tordna l-varjazzjoni u ridozzjoni jew thassir tal-klawzola li
tirrigwarda hlas ta” manteniment dovut lill-intimata Josette
Farrugia fir-rigward taz-zewgt (2) ulied , LF Farrugia u Trish

Farrugia.

Bl-ispejjez u bl-ingunzjoni tal-intimata li minn issa hija ingunta
ghas-subizzjoni.

Rat ir-risposta guramentata tal-konvenuta JC illi ec¢¢epiet:

ILLI fl-ewwel lok l-eccipjenti tigbed l-attenzjoni ghall-
kunjom taghhom li tnizzel bhala ‘Farrugia’, meta l-istess
kunjom in forza tal-kuntratt ta’ separazzjoni, il-konvenuta
rrevertiet lura ghal kunjom xbubitha ossia ‘Cassar’ u
ghalhekk konsegwentement titlob korrezzjoni fl-okkju tal-
kawza;

ILLI fit-tieni lok, l-e¢¢epjenti tirrileva li ma hemm l-ebda
raguni partikolari I-ghaliex id-dispozizzjonijiet dwar il-kura
u kustodja tal-minuri ghandhom jigu varjati stante li ¢-
¢irkostanzi partikolari tal-kaz ma nbidlux b’tali mod li
jaghtu raguni l-ghalfejn dawn ghandhom jinbidlu;

ILLI I-minuri llum addottaw stil ta’ hajja u rnexxielhom
jakkwistaw bilan¢ u ekwilibbriju fil-hajja taghhom.
Ghalhekk it-tieni talba attri¢i ghandha tigi michuda. L-unika
raguni li jaghti l-attur hija peress li huwa ma jiflahx ihallas
il-manteniment. Huwa risaput li l-manteniment u l-access
huma zewg materji differenti u wahda ma tistax tigi
kundizjonata mill-ohra. Konsegwentement anke din it-talba
ghandha tigi michuda;

ILLI t-talba ghall-varjazzjoni, riduzzjoni jew thassir tal-
manteniment ghandha tigi mi¢huda stante li I-genituri huma
tenuti li jikkontribwixxu ugwalment ghall-minuri u dak li
gieghed jitlob l-attur huwa li jzomm lill-ulied biex ma
jhallasx manteniment u dan meta l-introjtu tal-attur huwa
fejm akbar minn dak li ged jiddikjara huwa stess kif sejjer jigi
ppruvat fil-mori tal-kawza;

ILLI ghaldagstant it-talbiet attri¢ci ghandhom jigu michuda
in toto bl-ispejjez kontra l-attur;

SALVI eccezzjonijiet ulterjuri fil-fatt u fid-dritt.

Rat il-kontrotalba guramentata ta’ JC illi ppremettiet:

1.

ILLI I-partijiet izzewgu fis-sebgha u ghoxrin (27) ta’ Gunju
tas-sena elfejn u erbgha (2004) u miz-zwieg taghhom
kellhom zewgt (2) ulied minorenni, LF li twieldet fit-tmintax
(18) ta’ Jannar tas-sena elfejn u tmienja (2008) u TF li twieldet
fil-hdax (11) ta” Marzu tas-sena elfejn u disgha (2009) u
ghalhekk ghandhom tmien (8) snin u sitt (6) snin
rispettivament;

ILLI l-partijiet isseparaw minn xulxin u llikwidaw il-
komunjoni tal-akkwisti gia ezistenti bejniethom permezz ta’
kuntratt fl-atti tan-Nutar Maria Vella Magro fis-sebgha u
ghoxrin (27) ta’ Jannar, tas-sena elfejn u erbatax (2014), kopja
ta” liema tinsab annessa bhala Dok A flimkien mar-Rikors
Guramentat;

ILLI permezz tal-imsemmi kuntratt ‘ir-ragel qieghed
jobbliga ruhu li jhallas lil mara s-somma ta” mija u hamsin
Euro (€150.00) ghal kull wild sakemm uliedhom isiru
maggorenni dan bhala manteniment ghaz-zewgt uliedu
prezentament minuri, liema ammont ghandu jigi mizjud
minn sena ghal sena in konforminta mal-indi¢i tal-gholi tal-
hajja u dan sakemm dan I-ammont ma je¢c¢cedux is-somma ta’
mija u hamsa u sittin Euro (€165.00) fix-xahar ghal kull wild.
Ir-ragel jirrikonoxxi li meta wliedu jsiru maggorenni u jkunu
ged isegwu studju full-time, huwa ser ikompli
jikkontribwixxi direttament ghall-manteniment taghhom
sakemm jiggradwaw minn l-edukazzjoni, tahrig, jew
taghlim full-time sal-ewwel degree 1li jigi segwit
Malta/Ghawdex jew sakemm jaghlqu t-tlieta u ghoxrin (23)
sena, u ¢joe sa liema wahda minn dawn tavvera ruhha I-
ewwel. In oltre l-partijiet qed jagblu illi spejjez straordinarji
ta” edukazzjponi u ta’ sahha li jagbzu l-mitt Euro (€100.00)

ghal kull wild ghandu jinqasam ugwalment bejn il-partijiet
wara li l-istess pertijiet ikunu gablu li l-ispiza tkun necessarja
ghall-htigijiet tal-istess ulied minuri. Illi dan il-hlas ghandu
jsir preferibilment gabel it-transazzjoni bl-obbligu li min
ikun hallas jghaddi kopja tal-ircevuta fi zmien hmisatx-il
jum u f'’kaz ghal xi raguni l-hlas ma jkunx lahaq sar gabel
allura dan ghandu jsir entro t-terminu ta’” hmistax-il jum
minn meta l-parti li tkun inkorriet l-ispiza tghaddi l-ircevuta
lill-parti I-ohra;

ILLI dan il-manteniment kien gie maqgbul bejn il-partijiet
meta ¢-¢irkostanzi tal-ulied kienu ghadhom differenti b’dan
illi I-htigijiet tal-ulied aktar ma jikbru aktar ged jizdiedu, kif
ser jirrizulta fit-trattazzjoni tal-kawza;

ILLI fir-rigward tal-ispejjez ta’ sahha u edukazzjoni, il-
kuntratt ta’ separazzjoni hawn fuq imsemmi huwa sajjem
hlief ghal spejjez ta’ edukazzjoni straordinarja u li
normalment ma jkunux je¢¢edu l-mitt Euro (€100.00) u
ghalhekk il-missier qatt ma gieghed jikkontribwixxi f’'dan ir-
rigward;

ILLI I-konvenuta rikonvenjenti ghalhekk qed thabbat
wiccha mal-kontijiet kollha relattivi ghas-sahha u
edukazzjoni tal-ulied u dan peress li l-attur rikonvenut ma
jikkontribwixxi xejn f’'dan ir-rigward;

ILLI ghaldagstant il-manteniment kif provdut fil-kuntratt ta’
separazzjoni ma jirriflettix is-sitwazzjoni reali u ghalhekk il-
htiega ta’ din il-kontrotalba.

Il-konvenuta rikonvenzjonata talbet lil din 1-Onorabbli Qorti:

Tordna l-varjazzjoni tal-kuntratt ta’ separazzjoni fil-klawsoli
li ghandhom x’jagsmu mal-manteniment tal-ulied minuri LF

u TF b’dan illi I-manteniment tal-missier versu l-minuri
ghandu jigi awtentat sabiex jirrifletti 1-htigijiet tal-istess
ulied u ¢-¢irkostanzi relattivi;

Tordna l-varjazzjoni tal-kuntratt ta’ separazzjoni fil-klawsoli
li ghandhom x’jagsmu mal-hlas tal-ispejjez extra-
kurrikulari, sahha u edukazzjoni tal-minuri, b’dan illi I-
missier jikkontribwixxi ghal nofs tali spejjez.

Bl-ispejjez u bl-ingunzjoni tal-attur rikonvenut li minn issa huwa

ingunt in subizzjoni.

Rat ir-risposta guramentata ta’ CF wara l-kontrotalba tal-

konvenuta illi e¢¢epixxa:

1.

ILLI t-talbiet ta” JC huma infodnati fil-fatt u fid-dritt;

ILLI l-konvenut qed jikkontesta t-talbiet kollha tal-
imsemmija JC ghaliex ma hemm l-ebda ¢irkostanza gdida
jew gravi li timmerita il-bdil tal-kuntratt kif qged
tipproponiha l-imsemmija JC;

ILLI I-klawzoli tal-manteniment kienu awtorizzati mill-
Qorti u kienu l-pern tal-kwistjoni bejn il-partijiet fi stadju ta’
medjazzjoni u l-imsemmija JC kienet konjxa, konsapevoli u
kellha akkordju flimkien ma’ zewgha fuq l-imsemmija
kwistjoni. Kienet taf u ghada taf illi l-missier ma jaqlax flus
dagsha u gieghed jghix bil-paga minima.

Ghaldagstant it-talbiet tal-konvenuta rikonvenjenti ghandhom
jigu michuda bl-ispejjez kollha kontra taghha.

Salv eccezzjonijiet ulterjuri fil-fatt u fid-dritt.

Semghet u ezaminat ix-xhieda;

Semghet it-trattazzjoni tal-abbli difensuri tal-partijiet waqt is-
seduta tal-21 ta’ Gunju, 2022;

Rat il-kuntratt ta” separazzjoni tas-27 ta’ Jannar, 2014%;

Rat li fis-seduta tat-2 ta” Frar, 2016 giet nominata psikologa tat-
tfal sabiex tirrelata dwar ix-xewqat tat-tfal fil-konfront tat-talbet
maghmula mill-attur ghal zieda fl-a¢cess?;

Rat ir-rapport redatt minn Dr Veronica Ellul Federici?;

Fliet id-dokumenti esebiti rigward id-dhul tal-attur;

Fliet id-dokumenti rigward il-paga tal-konvenuta?;

Rat in-nota tal-konvenuta rigward l-ispejjez inkorsi fit-trobbija
tal-ulieds;

Rat li din il-kawza ghaddiet ghand din il-Qorti kif preseduta fil-
11 ta’ Marzu, 2022;

Rat li I-kawza thalliet ghal-lum ghas-sentenza;
Ikkunsidrat:
Xhieda

Din il-Qorti ser taghmel riassunt ta” dik ix-xhieda li fl-opinjoni
taghha hija l-aktar rilevanti ghall-kaz odjern.

1 A fol 7 tal-process

2 A fol 30 tal-process

3 A fol 83 tal-process

4 A fol 132 sa fol 133 tal-process
5 A fol 139 et seq

6 A fol 209 tal-process

[I-Psikologa Dr Veronica Ellul Federici” xehdet 1i 1-
konkluzjonijiet taghha waslet ghalihom billi hadet in
konsiderazzjonij dak li qalu t-tfal kif ukoll il-genituri taghhom,
partijiet f'din il-kawza. Tghid 1i rigward il-koparenting 50/50
hija rrakkomandat din il-modalita billi I-missier kien li talab ghal
din kif ukoll ghax din it-tip ta” koparenting ma hux ser ixxekkel
il-gid tat-tfal. Qalet li l-omm ukoll qaltilha li hija ser taghmel dak
kollu li jixtiequ t-tfal ghal gid taghhom.8

Mistogsija jekk hux minnu li I-missier ried izid il-hin mat-tfal
huwa marbut mat-talba tieghu ghal tnaqqis fil-manteniment li
ged ihallas Dr Ellul Fedrici tghid li huwa minnu wkoll li meta I-
attur accetta, fil-kuntratt ta’ separazzjoni illi I-kura u kustodja
tkun f'idejn l-omm huwa kien jahdem hafna aktar sighat ghax
kien jahdem f’forn tal-hobz. Il-fatt li minn dakinhar li ffirma I-
kuntratt huwa biddel ix-xoghol, ghandu aktar hin x’joffri lil
uliedu u kien ghalhekk li hija rrakkomandat 1i jsir koparenting.

Rigward id-diffikulta tat-tfal li jorqdu, qalet li z-zewgt itfal
ghandhom diffikulta ta’ rqad u din il-problema tinsorgi kemm
meta jkunu ghand I-omm u anke meta jkunu ghand il-missier.?

Tissokta tispjega li mill-intervista li kellha mal-minuri wlied il-
kontendenti ma rrizultalhiex li t-tfal ma kinux ihossuhom komdi
u ghal kenn mall-genituri taghhom.

Rigward parental authority ix-xhud tispjega li din tista’ tigi
ezercitata minn terza persuna u dan fin-nuqqas tal-prezenza tal-
genitur, pero sakemm it-tfal ma jkunux fil-periklu. Dan ifisser li
s-sieheb ta’ kull wahda mill-partijiet fil-kawza tista” tkun hija 1-
awtorita fin-nuqqas li I-genitur ikun ghax-xoghol, perezempiju.

7 Seduta tas-16 ta” Jannar, 2019, a fol 108 tal-process
8 A fol 109 tal-process
9 A fol 110 tal-process

Tispjega wkoll x’jikkomporta il-50/50 koparenting. Tghid 1i biex
dan l-arrangament jahdem it-tfal irid ikollhom Il-affarijiet
taghhom ghand iz-zewg genituri l-istess u dan sabiex jitnaqqas I-
iskarigg ghal-minuri. Tghid li dan jkun ifisser li jkollhom kollox
doppju — kif ikollhom ghand l-omm ikollhom ghand il-missier.
Tghid li dan l-arrangament irid ikun parallel ma’ tahrig tal-
genituri ghall-koparenting billi jrid ikun hemm aktar
kommunikazzjoni bejn il-genituri. Tghid li dan l-arrangament
jiddependi hafna fuq ir-rieda ta’ bejn il-partijiet, u tirnexxi dags
kemm huma jixtiequ li din is-sistema tahdem.1°

In kontroezami tikkonferma illi s-sistema ta” koparenting hija ta
benefi¢cju ghat-tfal ghax igawdu lill-genituri indags. Tghid li
avvicinanza mal-genuturi tghin lit-tfal jikbru kemm
psikologikament u kemm so¢jalment u b’hekk il-hiliet taghhom
biex jiffurmaw relazzjonijiet jikbru wkoll. Tishaq illi I-genituri
jridu jghinu lill-ulied sabiex it-tibdil ikun ta” suc¢ess. Tghid li jekk
it-tfal jipprecepixxu diffikulta da parti ta” xi genitur allura dan
jimmina l-process u jkollu impatt negattiv fuq l-ulied. Tenniet li
t'’koparenting il-partijiet iridu jagblu. Sahget li huwa important li
l-partijiet jitkellmu flimkien halli jippjanaw il-process.

Rigward sleep overs affermat li dan il-process irid jkun gradwali
bl-ghajnuna tal-psikologa li kient qed issegwi t-tfal fl-iskola.

Xehdet Natasha Zerafa rapprezentanta tal-Isptar Generali
t'Ghawdex, rigward ix-xift u d-dhul percepit mill-konvenuta.l!
Tghid li roster tal-konvenuta huwa day, night, night, off, off. Meta
tahdem matul il-gurnata din tibda fis-sebgha ta’ filghodu
(07:00am) u tahdem sas-sebgha u kwart ta’ filghaxija (07:15pm).
Meta tkun xoghol filghaxija tibda mis-sebgha neqsin kwart ta’
tilghaxija (06:45pm) sas-sebgha u kwart tal-ghada filghodu
(07:15am).

10 A fol 115 tal-process
11 A fol 135 tal-process

Adrian Sacco in rapprezentanza tad-Dipartiment tas-Sigurta
Soc¢jali xehed illi jekk l-attur ikollu l-kura u kustodja tal-ulied
minuri jkun intitolat jir¢ievi l-allowance tat-tfal. Jekk il-kura u
kustodja tkun kongunta, I-allowance tingasam bejn tnejn.

L-attur CF xehed!? illi huwa fetah il-kawza odjerna billi 1-
konvenuta talbitu aktar flus bhala manteniment. Jispjega l-access
attwali skont il-kuntratt ta’ separazzjoni u jghid li jixtieq jara
aktar lill-uliedu. Rigward l-impjieg attwali jghid li jahdem
t'hanut, igorr il-haxix u jaghmel ukoll part time go bar matul is-
sajf. Mix-xoghol full-time jagla” madwar sebgha mija u hamsin
ewro (€750) fix-xahar.

Rigward il-manteniment jghid li jhallas mija u hamsin ewro
(€150) ghal kull wild u spejjez ta” edukazzjonji jikkontribwixxi
sehmu meta l-ispiza tkun tagbez il-mitt ewro (€100).

Jissokta jixhed illi meta ffirma il-kuntratt ta’ separazzjoni huwa
kien jahdem go forn, pero biddel ix-xoghol biex jkun jista” jqatta’
aktar hin mat-tfal tieghu. Jghid li meta kien jahdem fil-forn kien
jagla” tmien mitt ewro (€800) fix-xahar.

Fl-affidavit tieghu'® huwa jghid li I-konvenuta ghandha salarju
ahjar minn tieghu. Jafferma li kien issuggerixxa li japplika hu
ghac-Children’s allowance u l-grants billi 1-paga tieghu kienet
angas minn taghha pero hija rrifjutat.

Jatferma li kien accetta li jhallas l-ispejjez straordinarji li jagbzu 1-
mitt ewro (€100).

Rigward l-access jghid 1i dan huwa limitat billi huwa jara lil
uliedu nhar ta” Tlieta ghal saghtejn u mbaghad sleep over darba

12 A fol 178 tal-process
13 [kkonfermat bil-gurament mill-attur seduta stante fis-27 ta’Jannar, 2022

mill-Gimgha ghas-Sibt u darba mis-Sibt ghal Hadd. Jghid li huwa
offra lill-konvenuta li dak li ma jistax jaghti fi flus jaghtih {'hin
ma uliedu pero dan il-konvenuta ma accettatux. Jafferma li meta
kien hawn l-imxija tal-COVID il-partijiet ftiehmu li t-tfal
jogoghdu mieghu minghajr problemi.

Jghid li minn meta gie ffirmat il-kuntratt ta’ separazzjoni 1-
introjtu ta” martu zdied.

Rigward il-flus li ghandu 1-Bank jghid li dawk huma sehmu mir-
rikavat wara l-bejgh tad-dar matrimonjali. Jafferma li huwa
ghandu d-dejn xi jhallas u ma ghandux paga gholja bhal ma
ghandha martu.

In kontroezami® jikkonferma 1i meta gie ffirmat il-kuntratt ta’
separazzjoni huwa u martu kienu ftiehmu li hu jhallas mija u
hamsin ewro (€150) ghal kull wild. Dakinhar it-tfal kellhom
tmienja (8) u seba” (7) snin. Jghid li lI-unika darba li hareg flus
aktar minn dawk ghal manteniment kien meta nxtara nuccali tal-
vista ghat-tifla. Jghid li llum qged jibni dar sabiex jkun jista” jghix
mas-siehba tieghu u jkollu post fejn jilga’ lill-uliedu billi llum
jghix ma” omm is-siehba tieghu. Jghid li dar ghadha ma hix lesta.
Jkompli jghid li llum jahdem ma Bacchus Winery jwahhal it-
tikketti u jsuq it-trakk.

Il-konvenuta JC, xehdet permezz ta’ affidavit.’® Hija tghid li
minn meta gie ffirmat il-kuntratt ta’ separazzjoni il-hajja baqghet
toghla u ghalhekk l-ammont li ged ihallas l-attur bhala
manteniment ma ghadhiex bizzejjed sabiex tkopri l-ispejjez
relatati mat-trobbija tat-tfal. Issemmi lista ta” visti li saru ghand
specjalisti differenti u tghid li dawn l-ispejjez medici kellha
thallashom kollha hi.

14 Seduta 21 ta’ Gunju, 2022
15 A fol 194 tal-process

Tghid li I-ammont ta” mitt ewro (€100) ghal spejjez straordinarji
ta’ sahha u edukazzjoni huwa zghir wisq meta mqgabbel mal-
htigijiet dejjem jikbru tal-ulied. Tissokta tghid li I-missier jghid li
ma ghandux flus ghal manteniment izda mbaghad irid il-
koparenting li minnu nniffsu ser igib aktar spejjez.

Tghid 1i uliedha jqattghu hafna hin mas-siehba ta” missierhom
ghax l-attur ikun ghax-xoghol. Tghid li t-tfal jibzghu mill-missier
u jogoghdu hafna attenti li ma jinkorlawhx.

Tghid li minn dak i tara hija f'uliedha ma ghandux ikun hemm
tibdil fl-access billi skont hi I-a¢¢ess huwa tal-missier ghal uliedu
u mhux angas hin mal-omm.

In kontroezamil® xehdet li meta gie ffirmat il-kuntratt ta’
separazzjoni hija kienet diga infermiera u t-tfal kellhom sitta (6)
u erba’ (4) snin u li fil-kunttratt gie miftiehem il-manteniment
sakemm l-ulied jaghlqu tmintax(18)-il sena jew sa tlieta u ghoxrin
(23) sena jekk ikunu ghadhom l-iskola.

Tixhed li t-tfal huma normali u ma jbatux minn dizabbilta u
jkollhom bzonn biss check ups normali. Tghid li minn meta gie
tfirmat il-kuntratt sal-lum li nbidel kien li t-tfal kibru u 1-htigijiet
taghhom zdiedu.

Rigward il-paga tghid li maz-zmien il-paga taghha zdiedet ghax
hija pprogressat fl-iskali. Tissokta tghid li meta gie ffirmat il-
kuntratt ta’ separazzjoni hija kienet insistiet li ma tistax taghmel
overtime. Tghid li llum hija tahdem night shift minhabba t-tfal.
Overtime perod ma taghmilx sakemm ma jkunx hemm htiega kbira
mill-isptar.

Rigward il-manteniment tghid li l-attur dejjem hallsu. Tghid li
damet hames (5) xhur ma ssarraf i¢-cekk tal-manteniment

16 A fol 370 tal-process

minhabba is-sitwazzjoni li nholqot minhabba 1-COVID. Tghid
ukoll li -manteniment qatt ma zdied izda baqga” l-istess minn dak
inhar li gie ffirmat il-kuntratt ta” seperazzjoni. Tishaq li meta
talbet lill-attur ghall-ispejjez li qabzu l-mitt ewro (€100) dan
langas tahomlha.

Tispjega li hija qatt ma talbet flus lill-attur ghajr ghall-ispejjez tal-
bidu tal-iskola u ghamlithom f'daqqga. Tispjega li hafna mill-
bzonnijiet tat-tfal ghall-iskola ma tistax tixtrihom minn hanut
wiehed. Ittenni li talbitu I-flus darba u meta rat li ma tahomlhiex
ma regghetx talbitu. Tispjega li meta mar l-iskola u tawh il-lista
tal-affarijiet necessarji ghat-tfal fil-bidu tal-iskola l-attur ghadda
l-lista lilha u ma xtara xejn.1”

Tispjega li meta ffirmat il-kuntratt ta” separazzjoni kienet ghadha
ma tafx kemm ser jizdiedu l-ispejjez ta” uliedha. Tkompli tghid li
kienet kostretta tmur ghal visti medic¢i privati billi l-isptar trid
tistenna.

Rigward l-access tghid li prezentement l-attur ghandu access
nhar ta” Tlieta mit-tlieta u nofs ta’ filghaxija (03:30pm) sal-hamsa
u nofs ta’ filghaxija (05:30pm) fis-sajf tizdied b’siegha u fil-
weekend darba mill-Gimgha ghas-Sibt sal-hamsa u nofs ta’
filghaxija (05:30) u 1-Gimgha ta’ wara mis-Sibt ghal Hadd sal-
erbgha u nofs ta” filghaxija (04:30pm), fis-sajf tizdied b’siegha.
Tispjega li jekk it-tfal ikunu jridu jqattghu aktar hin ma xi hadd
mill-genituri huma jirrangaw.

Tissokkta li llum il-gurnata billi t-tfal kibru hija m’ghadhiex
tiddeciedi hi izda huma t-tfal li jridu jaccettaw tibdil fil-hinijiet.
Rigward ir-rakkomandazzjoni tal-psikologa ghal koparenting il-
konvenuta qalet li din hija materja li jridu jiddec¢iedu dwarha t-
tfal u mhux hi.

17 A fol 381 tal-process

Ikkunsidrat:

[li I-Qorti ghandha quddiemha kawza bejn il-partijiet li huma ga
legalment separati bis-sahha ta’ kuntratt ta’ separazzjoni
personali, fl-atti tan-Nutar Dr Maria Vella Magro datat 27 ta’
Jannar, 2014, fejn inter alia tali kuntratt jirregola l-kura u I-
kustodja tal-ulied, 1-ac¢cess tal-attur ghal uliedu minuri kif ukoll
l-manteniment li l-attur obbliga ruhu li jghaddi lill-intimata’®.

Permezz tal-kawza odjerna l-attur ged jitlob lil Qorti sabiex :

i) Tordna varjazzjoni tal-kuntratt ta’ separazzjoni fil-klawsoli
li jittrattaw l-kura u kustodja sabiex dina tkun wahda
kongunta;

ii) Tordna li l-access tieghu ghandu jizdied;

iii) Tordna l-varjazzjoni u riduzzjoni jew thassir tal-klawsola li
tipprovdi dwar il-manteniment dovut mill-attur lill-
konvenuta.

Min-naha l-ohra, l-intimata toggezzjona ghat-talbiet kollha tal-
attur. Mhux hekk biss izda l-konvenuta intavolat kontratalba li
permezz taghha ged titlob li I-manteniment jigi awmentat u li 1-
missier jigi ordnat ihallas sehmu mill-ispejjez extrakurrikulari
biex kull parti thallas nofshom.

L-attur rikonvenzjonat minn naha tieghu joggezzjona ghat-
talbiet tal-konventa rikonvenzjonanta.

Dritt

Qabel mal-Qorti tghaddi ghall-konsiderazzjonijiet taghha
rigward il-mertu odjern, sejra sabiex l-ewwel telenka b’'mod

18 Klawsola 12 et seq tal-kuntratt, a fol 8 et seq tal-process

dettaljat dawk il-princ¢ipji legali li huma relevanti ghal kaz odjern,
b’'mod partikolari fir-rigward ta’ varjazzjoni ta’” kuntratt ta’
separazzjoni.

Din il-Qorti tirrileva li galadarba t-talba tal-attur hija wahda li
effettivament tammonta ghal varjazzjoni ta’ dak ga miftiehem
bejn il-partijiet fil-kuntratt ta” separazzjoni allura il-punt tat-tluq
ghandu jkun dak pattwit fil-kuntratt ga msemmi billi 1-klawsoli
miftiehma jikkostitwixxu vinkolu bejn il-partijiet li jammonta
ghal ligi bejniethom a bazi tal-principju legali pacta sunt
servanda. Tali prin¢ipju huwa inkorporat fil-ligi taghna permezz
tal-Artikolu 992 tal-Kapitolu 16 tal-Ligijiet ta” Malta li jipprovdi:

“(1) ll-kuntratti maghmula skont il-li¢i ghandhom sahha ta’ligi ghal
dawk [i jkunu ghamluhom.

(2) Dawn il-kuntratti ma jistghux jigu mhassra hlief bil-kunsens ta’
xulxin talpartijiet, jew ghal ragunijiet maghrufin mil-ligi”.

Dan il-prin¢ipju huwa megqjus bhala I-prin¢ipju kardinali li
jirregola l-istitut tal-kuntratti u jirrikjedi li tigi rispettata l-volonta
tal-kontraenti u kif ukoll il-vinkolu kontrattwali.1®

In linea di massima tajjeb jinghad ukoll li dak li gie maqbul mill-
partijiet flimkien, ma jistax jigi mibdul minn parti wahda. Biex
ikun hemm tibdil irid jkun hemm il-volonta ta” entrambi I-
partijiet jew inkella jridu jissussistu r-ragunijiet elenkati fil-ligi
stess u dan fil-kaz ta” thassir ta” dak magbul.?0

Fil-kaz odjern lanqas ma tqajjem l-argument illi I-kuntratt fih xi
ambigwita jew li l-intenzjoni tal-partijiet m’hix riflessa Kkif
misthoqq u ghalhekk ma hemm l-ebda lok ghal interpretazzjoni
ulterjuri. Din il-Qorti tishaq illi I-prin¢ipju kardinali li jirregola 1-

19 Grace Spiteri vs Carmel sive Lino Camilleri et, Prim’Awla, de¢iza 30 ta’ Mejju, 2002
20 John Debono vs Carmela Debono, Qorti tal-Appell, deciza 24 ta’ April, 2015

Pagna 16 minn 29



istitut tal-kuntratti jibqa” dejjem dak li l-vinkolu kontrattwali
ghandhu jigi rispettat u li hi l-volonta tal-partijiet kif espressa fil-
konvenzjoni li ghandha tipprevali u trid tigi osservata.?!

Tenut kont ta’” dan kollu pero fil-kaz tal-lum il-kuntratt li
ghandha quddiemha din il-Qorti huwa wiehed ta’ separazzjoni
u ghalhekk irid jigi apprezzat li dan huwa kuntratt partikolari.
Permezz ta’” dan il-kuntratt il-partijiet qablu kif ser jirregolaw tliet
(3) tipi ta’ obbligazzjonijiet u ¢joe, dawk purament personali,
dawk purament proprietarji, u dawk misti.

Fl-obbligazzjonijiet purament personali bhal ma hija 1-kwistjoni
tal-kura u kustodja tal-minuri 1-Qorti tista’ fi kwalisiasi hin
tbiddel anke dak pattwit mill-partijiet u dan fl-interess suprem
tal-minuri. L-istess izda ma jistax jinghad fil-kaz ta” likwidazzjoni
u assenjazzjoni reciproka tal-komunjoni tal-akkwisti, billi
hawnhekk 1-Qorti hija totalment marbuta bil-kunsens tal-partijiet
u dak de¢iz minnhom ma jistax jigi varjat ikunu x’ikunu ¢-
¢irkostanzi li jinqalghu.

Fil-kaz odjern 1-Qorti ghandha quddiemha kuntratt ta’
separazzjoni vinkolanti bejn il-partijiet liema kuntratt izda ma
jipprevedix il-kunsens taz-zewg partijiet sabiex issir il-
varjazzjoni fir-rigward ta’ manteniment.

Minn qgari tat-talbiet tal-attur mad-daqqa t'ghajn jidher li dan qed
jibbaza t-talba tieghu fuq 1-Artikolu 54 subinc¢iz 9 u I-Artikolu 21
subin¢iz 1 tal-Kodi¢i Civili 1li jittrattaw l-obbligu tal-
manteniment. I[I-Qorti tosserva illi hawn si tratta ta” manteniment
pattwit bonarjament bejn il-partijiet u mhux manteniment ordnat
b’sentenza ta’ Qorti. Dawn iz-zewg tipi ta’ manteniment iridu
jinzammu distini minn xulxin billi fil-kaz ta’ separazzjoni
personali ex contractu, kien hemm zmien fejn il-Qrati taghna
kienu ferm rigidi tant li ma kinux jippermettu ebda varjazzjoni,

21 General Cleaners Limited vs Accountant General, Prim’Awla, De¢iza 29 ta’ Novembru, 2001

inkluz  varjazzjonijiet  fir-rigward ta’ mantenimenti?.
Madanakollu, maz-zmien l-interpretazzjoni tal-qrati saret aktar
tlessibbli. Infatti gie ritenut li:-

“Huwa minnu i I-ligi civili taghna ma toqghodx tiddistingwi bejn
manteniment impost jew ordnat mill-Qorti minn iehor pattwit bejn il-
konjugi nfushom ghall-fini ta” varjazzjoni. Imma l-appellant messu jaf
ukoll li fejn si tratta ta’ ftehim per via ta” kuntratt ghandu wkoll jghodd
fermament il-principju ta’ pacta sunt servanda. Il-Qrati taghna,
minkejja li fil-bidu jirrizulta li addottaw posizzjoni rigida, anzi wahda
inflessibbli, meta gew rinfaccjati b’talbiet ghal revizjoni u/jew
varjazzjoni ta’ retti alimentari li jkunu gew miftehma bejn il-konjugi
stess, mal-milja taz-zmien hassew in-necessita  li fl-interess ta’ l-ordni
pubbliku, li hu suprem u aqwa minn kull ligi jew ftehim bejn il-partijiet,
kellhom jikkoncedu illi taht certi cirkostanzi li gew ikkwalifikati bhala
ta’ natura gravi, eccezzjonali jew indipendenti mill-volonta” ta” [-attur
li gabuh fl-impossibilita™ li jhallas r-retta alimentari, allura f'kazi simili
jista” jkun hemm lok ghal varjazzjoni. Fil-fehma kunsidrata ta’ din il-
Qorti, din il-linja flessibbli fil-kazi propizji hija wahda ferm gusta mill-
posizzjoni addottata qabel. Effettivament, din il-Qorti jidhrilha wkoll li
hemm, u mhux ma hemmx, differenza bejn manteniment ordnat mill-
Qorti “ope legis” minn iehor miftiechem volontarjament mill-konjugi
stess. Fit-tieni kaz, wiehed ghandu jipprezumi li trattandosi hawn ta’
ftehim ta’ separazzjoni bonarja u mhux ko-atta jew forzata, li l-partijiet
ftehmu fl-ahjar interess taghhom it-tnejn.” 23

Minn qari ta” gurisprudenza jirrizulta li llum huwa ben stabbilit
il-prin¢ipju li fil-kuntest ta” mateniment u d-duttrina legali tal-
pacta sunt servanda, fil-kaz ta’separazzjoni ex contractu, bhalma hu
fil-kaz in ezami, il-kuntratt ta” separazzjoni jista’ jigi mibdul biss
t'kaz li tigi stabbilita u ppruvata li I-persuna titlob il-varjazzjoni
sfat fl-impossibilita, u mhux sempliciment diffikulta, li tkompli
thallas l-ammont maqgbul bejn il-partijiet.

22 Mary Vella vs Mario Vella, Qorti tal-Appell, deciza 11 ta Jannar, 1996
2 Alfred Grech vs Pauline Grech, Qorti tal-Appell, de¢iza 6 ta” April, 2004

Maz-zmien il-qrati komplew i¢caraw il-prin¢ipju msemmi u
tilwagqt li gie ammess li I-prin¢ipju pacta sunt servanda ghandu jigi
applikat ghall-kuntratti tas-separazzjoni personali bhal kull
kuntratt iehor, madankollu f’¢irkostanzi gravi, e¢¢cezzjonali jew
indipendenti mill-volonta tal-parti li gabuha fl-impossibbilita li
tkompli tezegwixxi l-obbligu tal-hlas ta” manteniment pattwit
bejn il-partijiet, il-Qorti ghandha I-fakolta, u dan fuq il-bazi
razzjonali tal-interess tal-ordni pubbliku, li tirrevedi dan I-
obbligu. Dan ifisser li meta si tratta revizjoni ta” manteniment
pattwit, filwaqt li in linea generali ghandu japplika I-prin¢ipju
generali regolanti l-materja tal-kuntratti pacta sunt servanda,
ghandu japplika wkoll, bhala deroga mill-istess, il-prin¢ipju ad
impossibilia nemo tenetur, 1i jifforma r-ratio legis tad-dispost tal-
Artikolu 985 tal-Kap. 16 li jfisser li hwejjeg impossibbli ma
jistghux ikunu oggett ta” kuntratt.

Tenut kont ta” dan kollu l-ezerc¢izzju li trid taghmel din il-Qorti
meta tkun rinfacc¢ata b’talba bhal dik li ghandha quddiemha llum
hija li fl-ewwel lok tezamina jekk ir-revizjoni mitluba mill-attur
hix ikkontemplata fil-kuntratt ta’ separazzjoni. Jekk l-ezami
jirrizulta fin-negattiv, imbaghad 1-Qorti tghaddi sabiex tezamina
l-pozizzjoni legali fir-rigward tat-talba ghal varjazzjoni ta’
manteniment pattwit fil-kuntratt konsenswali ta” separazzjoni
til-parametri ta’ pacta sunt servanda, u d-deroga ga msemmija ad
impossibilia nemo tenetur.

I1-Qorti tosserva li f'’kawzi bhal dik tal-lum il-Qorti trid filwaqt li
tizen it-talbiet u l-ec¢ezzjonijiet tal-partijiet, tqis ukoll l-interess
suprem tal-minuri, liema prin¢ipju ghandu japplika waqt iz-
zwieg tal-genituri u kif ukoll wara separazzjoni, sia gudizzjarja
jew konsenswali. L-obbligu li genitur ihallas il-manteniment
versu l-ulied johrog ¢ar mill-Artikolu 7(1) tal-Kodi¢i Civili li
jipprovdi:

"[I-denituri ghandhom l-obbligu i jiehdu hsieb, imantnu, jghallmu u
jedukaw lil uliedhom bil-mod stabbilit fl-artikolu 3B ta' dan il-Kodici."

Imbaghad 1-Artikolu 3B tal-istess Kodici jkompli li:

“Iz-zwieg jimponi fuq il-mizzewgin I-obbligu Ii jiehdu hsieb, imantnu,
jghallmu v jedukaw lil ulied li jidu miz-Zwieg skont il-hila, xehtiet
naturali u aspirazzjonijiet ta' [-ulied.”

Minn qgari ta’ dawn iz-zewg dispozizzjonijiet johrog car li I-
genituri ghandhom obbligi ndaqs lejn l-ulied taghhom, u
ghalhekk it-tnejn li huma ghandhom jikkontribwixxu ghat-
trobbija tal-istess. Kull genitur ghandu jipprovdi sabiex uliedu
jkollhom manteniment adegwat 1li ai termini tal-Artikolu 19
subinc¢iz 1 u 2 tal-Kodici Civili ghandu jkopri l-ikel, ilbies, sahha,
abitazzjoni u spejjez reltati mal-istess sahha u edukazzjoni.

Huwa fatt mhux kontestat li dawn l-obbligi tal-genituri jiehdu
dagqa ta’ harta meta I-genituri jkunu ghaddejjin minn
separazzjoni u anke wara. Mandankollu l-obbligu taz-zewg
genituri lejn l-ulied jibga’ l-istess fi kwalsiasi sitwazzjoni tal-hajja
anke jekk il-quantum u l-modalita jaf ikunu suggetti ghal
modifikazzjonijiet dettati mill-mezzi u ghalhekk huwa mehtieg li
jsiru l-kalkoli skont id-dispozizzjonijiet tal-Artikolu 20 tal-istess
Kodici Civili, u I-bzonnijiet tal-istess minuri.

Irid jinghad ukoll 1i “fir-rigward tal-manteniment illi jkun die
miftiehem bejn il-mizzewgin permezz ta’ kuntratt fseparazzjoni
konsenswali, il-Qrati taghna sa minn zmien Sir Adriano Dingli (Vol 9
pagna 463) dejjem irritenew illi manteniment iffissat minn kuntratt ta’
separazzjoni ma jistax jigi varjat, differentement minn dak iffissat mill-
Qorti. Dan il-punt gie konfermat diversi drabi anke per esempju taht il-
presidenza ta’ Sir Arturo Mercieca fis-26 ta’ Ottubru 1937 fejn intqal
illi I-legislatur ried jaghti lis-separazzjoni personali konsenswali in-
natura ta’ veru kuntratt b’mod li I-pattijiet li jsiru fiha ma jistghux jigu
mibdula minghajr il-kunsens komuni tal-partijiet ... ... ... il-klawsola

dwar l-alimenti ma tistax ti¢i modifikata mill-Qorti jekk ikun hemm
opposizjoni minn wahda mill-partijet (Vol 29.1.1121). II-Qorti ma
thossx i ghanda tissofferma iktar fuq dan il-punt fit-tul u taghmel biss
riferenza ghas-sentenza tal-Qorti tal-Appell fl-ismijiet Alfred Grech v.
Pauline Grech deciza fis-16 ta” April 2004 fejn din il-kwistjoni giet
spjegata fit-tul. Hemmbhekk il-Qorti filwagt li ikkoncediet li I-pozizzjoni
tal-Qrati taghna fir-rigward ma baqgghetx dagshekk rigida, ukoll
ikkonkludiet i hemm differenza f'dan ir-rigward bejn manteniment
miftiehem fkuntratt ta’ separazzjoni ghal wiehed impost mill-Qorti.
Minn din is-sentenza allura johrog li huwa minnu li kien hemm kazi
fejn il-qrati ezentaw lill-parti i kienet obligat ruhha i thallas il-
manteniment miftiehem permezz ta’” kuntratt, izda dan biss f'kazi fejn
dik il-persuna kienet giet fl-impossibilita™ i tkompli thallas dak I-
ammont u mhux f diffikulta” li tibga” taghmel hekk. 11-Qorti trid allura
tinvestiga jekk il-bdil tac-cirkostanzi kienx tali li wassal ghal din I-
impossibbilita’ (...)". %

Huwa ghalhekk car illi fir-rigward ta’ separazzjoni ex contractu,
il-manteniment jista’ biss jigi varjat f'kaz 1i tigi stabbilita u
ppruvata li I-persuna titlob il-varjazzjoni sfat fl-impossibilita, u
mhux sempliciment diffikulta, 1i tkompli thallas l-ammont
magqbul bejn il-partijiet.

Tibdil fil-manteniment

Applikati dawn il-princ¢ipji ghall-kaz in dizamina jinghad illi 1-
Qorti trid ghaldagstant tinvestiga jekk il-bdil tac-cirkostanzi tal-
attur kinux tali li wasslu ghal l-impossibbilta tieghu, u mhux
sempliciment diffikulta, li jhallas is-somma kollha ta” tlett elef
ewro (€300) bhala manteniment ghal uliedu, u dan skont il-
kuntratt ta” separazzjoni ga msemmi.

Mill-provi prodotti u li din il-Qorti ezaminat bir-reqqa jirrizulta
li l-attur u I-konvenuta ffirmaw il-kuntratt ta” separazzjoni fis-27

24 Saviour Galea vs Carmela Galea, Qorti tal-Appell, deciza 29 ta’ Jannar, 2016

ta’ Jannar, 2014. Dak inhar l-attur intrabat li jhallas is-somma ta’
mija u hamsin ewro (€150) ghal kull wild ix-xahar, liema somma
kellha tizdied kull sena skont l-oghli tal-hajja u sakemm dak I-
ammont ma jaqbizx is-somma ta’ mija hamsa u sittin ewro (€165)
ghal kull wild. B’zieda ma dan ftiehmu wkoll li jekk ikun hemm
spiza straordinarja ta’ sahha u edukazzjoni li tagbez il-mitt ewro
(€100) l-attur ghandu jhallas nofsha sakemm ikun hemm gbil bejn
il-partijiet li l-ispiza hija necessarja u tinghata kopja tar-ricevuta
rispettiva.

Fil-mertu, il-Qorti tevalwa li l-attur jibbaza l-azzjoni tieghu fuq
il-fatt illi l-introjtu tieghu ma hux dags ta’ martu. L-Qorti izda tqis
li dan l-argument huwa wiehed fieragh u dana billi meta 1-
partijiet iffirmaw il-kuntratt ta’ separazzjoni d-differenza fil-paga
bejn il-partijiet kienet diga tezisti. L-attur stess jikkonferma 1i din
id-differenza kienet hemm sa mill-bidu nett. Minkejja id-
differenza fil-paga l-partijiet gablu dwar l-ammont li kellu jigi
versat mill-attur. Mill-provi akwiziti jirrizulta wkoll li meta gie
tfirmat il-kuntratt ta’ separazzjoni l-attur kien jahdem go forn u
kien idahhal madwar tmien mitt ewro (€800) fix-xahar, pero
mbaghad biddel ix-xoghol sabiex ikollu aktar hin ghal uliedu u I-
paga nagset bi ftit. II-Qorti pero tinnota wkoll li I-attur jaghmel
ukoll xi xoghol part time. Mhux hekk biss izda jirrizulta wkoll li
huwa hallas l-ispiza straordinarja darba wahda biss meta nxtara
nuccali tal-vista ghall-minuri.

[I-Qorti taghmilha ¢ara li ma hux il-kompitu taghha li tgharbel il-
kuntratt tal-partijiet u tanalizza jekk il-partijiet setghux ghamlu I-
kuntratt ahjar milli ghamluh. Langas ma tista’ tezamina u
tiddeciedi jekk stipulazzjoni setghetx tkun anqas oneruza milli
fil-fatt il-partijiet ftiechmu. Sakemm ma jirrizultawx ragunijiet
serji u eccezzjonali li ma kinux prevedibbli fil-mument tal-
kuntratt, talba ghal revizjoni tal-istipulazzjonijiet kontrattwali
ghandha tigi rigettata. Mill-analizi li ghamlet il-Qorti ma tistax
tikkonkludi li s-sitwazzjoni tal-attur inbidlet kagun ta” xi

sitwazzjoni li ma kinitx prevedibbli meta huwa ffirma l-kuntratt
ta’ separazzjoni u dan billi s-sitwazzjoni finanzjarja tieghu
bagghet presso poco l-istess.

Tfakkar li I-genituri ghandhom l-istess obbligi verso l-ulied
taghhom, u ghalhekk it-tnejn li huma ghandhom jikkontribwixxu
ghat-trobbija tal-istess. Tishaq li l-manteniment ma huwiex
marbut ma’ xi impjieg jew introjtu partikolari izda huwa obbligu
assolut. Ghaldagstant, kull genitur ghandu jipprovdi sabiex
jassigura li uliedu ghandhom manteniment adegwat.

In vista ta” dan kollu 1-Qorti wara li gieset il-provi kollha tista’
facilment tasal ghall-konkluzjoni 1li l-attur ma huwiex fl-
impossibbilita li jonora I-ftehim li dahal ghalih anke jekk il-paga
li kien ged jiehu meta ffirma l-kuntratt kienet kemxejn aktar minn
dik li ged jiehu llum. Fid-dawl ta” dan kollu il-Qorti fil-konfront
tat-tielet talba tal-attur u t-talbiet rikonvenzjonali ser tghaddi
sabiex tichad it-talba tal-attur ghal thassir jew tnaqqis ta’
manteniment pero tqis li l-ammont imhallas mill-attur ghandu
jigi awmentat u dan in vista tal-fatt illi minkejja li I-kuntratt ta’
separazzjoni jaghmilha ¢ara li s-somma ta” mija u hamsin ewro
(€150) ghal kull wild kellha tigi aggustata kull sena skont l-oghli
tal-hajja dan baqa’” ma sarx, u dan apparti I-fatt li llum il-gurnata
s-somma maqbula bejn il-partijiet ma tirriflettix ir-realta tal-
htigijiet tal-ulied. Hija I-fehma meqjusa ta” din il-Qorti wkoll li I-
manteniment ma ghandux jigi spezzattat izda ghandu jkun
pakkett wiehed li jkun jinkludi fih l-ispejjez ta’ sahha u
edukazzjoni, alterimenti jkun hemm lok ghal tfettieq bla bzonn u
pika bejn il-partijiet li ma twassal imkien hlief ghal kwistjonijiet
li mbaghad jirriflettu fl-ulied. Ghalhekk 1-Qorti hija tal-fehma li 1-
manteniment imhallas mill-attur lill-konvenuta kull xahar
ghandu jkun ta’ sitt mitt ewro (€600) li jinkludi l-ispejjez ta” sahha
u edukazzjoni.

Kura, Kustodja u Ac¢cess

Rigward il-kura, kustodja u access, il-Qorti tirritjeni 1i f'tali
aspetti il-gurisprudenza taghna dejjem irriteniet li 1-Qorti
ghandha tikkunsidra l-aqwa interess tal-minuri. “Jinghad 1illi I-
kura tat-tfal komuni tal-mizzewgin, sew fil-ligi antika u sew fil-ligi
vigenti, kif ukoll fil-¢iurisprudenza estera u fdik lokali hija regolata
mill-principju tal-aqwa utilita” u l-akbar vantag$ ghall-interess tal-
istess tfal li c-Cirkustanzi tal-kaz u I-koefficjenti tal-fatti partikulari tal-
mument tkunu jissuggerixxu. Il in konsegwenza, ir-regola sovrana fuq
enuncjata ghandha tipprevali dwar il-kustodja u l-edukazzjoni tat-tfal
komuni tal-mizzewgin, sew meta I-konjugdi jisseparaw ruhhom
guddizzjarjament, sew meta jigu biex jisseparaw konsenswalment”?>.

Inghad ukoll 1i “la cura ed educazione dei figli, nel caso che la moglie
non continua ad abitare col marito, deve essere commessa ed affidata a
colui, fra i conjugi, che si riconoscera’ piu atto ed idoneo a curarli ed
educarli, avuto riguardo alla loro eta’, ed a tutte le circostanze del caso
- sotto quie provvedimenti, che si reputino spedienti pel vantaggio di
tali figli”?e.

Minn qari ta’” gurisprudenza fejn il-materja li tirrigwarda il-kura
u kustodja giet mgharbula sew johrog ¢ar kemm il-qrati dejjem
qiesu li apparti l-hsieb ta” ordni morali u dak ta” ordni legali, il-
prin¢ipju dominanti li jrid jigi mhares meta jkun ged isir 1-
ezercizzju evalwattiv dwar min mill-genituri ghandu jinghata 1-
kura u l-kustodja tal-ulied huwa dak tal-aktar utilita u dak tal-
aqwa vantagg u interess tal-istess minuri fl-isfond tac-¢irkostanzi
personali u de facto li jkunu jirrizultaw mill-provi tal-kaz li jrid jigi
rizolut. II-Qorti tishaq illi l-kura u kustodja tal-ulied hija
responsabbilta 1i jridu igorru l-genituri, li l-mira taghhom
ghandu jkun il-benessere tal-ulied. Dan ifisser li 1-Qorti trid tara

% Jennifer Portelli pro et noe vs John Vella, Prim Awla, deciza 25 ta’ Gunju, 2003
2 Sue Ellen Lawless vs Il Reverendo George Lawless, Prim Awla, deciza 8 ta” Dicembru,
1858

x'jghodd ghall-ulied u mhux l-esigenzi u l-htigijiet tal-genituri
billi l-interess tal-minuri huwa iprem mid-drittijiet tal-genituri.?”

Wara konsiderazzjoni tal-principji legali, tal-provi kollha
pprezentati u wara li qgieset bir-reqga r-rapport tal-esperta
psikologa Dr Ellul Federici 1-Qorti tinnota illi bi gbil bejn il-
partijiet fil-kuntratt ta’ separazzjoni l-kura u kustodja tal-minuri
kienet fdata f'idejn l-omm. Ir-raguni ghal dan kienet 1i I-missier
kien jahdem f’forn bil-lejl u ma setax skont hu jiehu hsieb il-
minuri. [I-Qorti izda, u dan fid-dawl tal-insenjamenti precitati,
tqis li l-argument tal-prezenza fizika tal-missier kien jaghmel
sens li kieku wiehed ikun ged jargumenta dwar l-access, pero fil-
kaz tal-kura u kustodja aktar milli 1-prezenza fizika, hija aktar
kwistjoni ta” min ser igorr il-piz ta’ dec¢izjonijiet li ghandhom
x'jagsmu mal-ulied, min ser jiddeciedi hu I-bZzonnijiet taghhom u
jidher hu ghalihom.

Fil-kaz odjern il-partijiet permezz tal-klawsola 9 fil-kuntratt ta’
separazzjoni ftiehmu li I-kura u kustodja tal-ulied minuri tigi
vestita fl-omm — pero decizjonijiet dwar sahha u edukazzjoni
d-decizjonijiet jittiehdu konguntivament. Il-Qorti, fid-dawl tax-
xhieda u l-provi kollha tqis li dak miftiehem bejn il-partijiet
jikkostitwixxi bilan¢ prattiku fl-ezercitazzjoni tal-piz ta” kura u
kustodja tal-ulied. Jirrizulta ¢ar li decizjonijiet ta’ kuljum, illum
tehodhom l-omm izda dec¢izjonijiet dwar sahha u edukazzjoni li
fl-ahhar mill-ahhar huma decizjonijiet li jimpattaw sew fuq hajjet
il-minuri, iridu jittiehdu miz-zewg genituri flimkien.
Ghaldagstant din il-Qorti hija tal-fehma li tenut kont tal-bilan¢
milhug, ma ghandu jkun hemm l-ebda tibdil fil-klawsola ga
msemmija.

Talba ghal tibdil fl-a¢cess

2 Francis Farrugia vs Duncan Caruana, Prim’Awla, deciza 31 ta” Mejju, 2017

L-attur fit-tieni talba tieghu jitlob li 1-access ghal uliedu jizdied u
dana billi huwa jinghata ac¢cess dags martu. Jitlob li l-access
ghandu jkun ta" tlett (3) ijiem fil-gimgha bil-hinijiet
predeterminati tali li huwa u martu jkollhom l-istess hin mieghu
dagskemm iqattghu hin mal-konvenuta.

[1-Qorti ghal darb’ohra taghmilha ¢ara li I-access ghal ulied dags
kemm hu dritt tal-genituri huwa dagshekk ukoll dmir versu 1-
ulied. Il-prezenza tal-genituri f'hajjet uliedhom hija important
hafna u meta genituri jisseparaw tali prezenza ssir aktar
importanti billi ¢-certezza li toffri relazzjoni stabbli fejn l-ulied
ikunu indukrati mill-genituri tisfa” mminata. Ir-ragel u l-mara
waqt u wara separazzjoni ma jitilfux il-kwalita taghhom ta’
missier u omm. Ghalhekk huwa important li minkejja d-
differenzi ta’ bejniethom il-partijiet jibqghu jahdmu bis-shih
sabiex kemm jista’ jkun flimkien jghinu lil uliedhom jiffac¢jaw il-
hajja. II-hin mal-ulied ma ghandux jissarraf fi flus. Dan il-Qorti
ged tghidu in vista tax-xhieda tal-attur fejn meta mistogsi r-
raguni ghalfejn fetah il-kawza odjerna rrisponda li r-raguni hija
ghax il-konvenuta talbitu flus ghall-manteniment. Barra min
hekk fl-affidavit tieghu afferma li “ghamilt kawza biex nagsam it-
trobbija tat-tfal maghha w b'hekk dak [i ma nistax naghti
finanzjarjament naghtih b’hin u mhabba.” 11-Qorti tishaq illi I-hin u
l-imhabba ghall-ulied ma ghandhomx prezz. Il-kura u kustodja u
l-ac¢ess ma jissarfux fi flus.

Barra minn hekk din il-Qorti taghmilha ¢ara li, fejn jidhlu minuri,
m’hemmx dritt ghall-acc¢ess, izda obbligu tal-genituri li t-tnejn
jikkontribwixxu ghall-izvilupp tal-minuri. Kwindi lil min jigi
fdat bil-kura tal-minuri u kif jigi provdut l-access, jiddependi
mill-htigijiet tat-tfal u mhux mill-interess tal-genituri. Huma 1-
genituri li jridu jakkomodaw lit-tfal, u mhux vice versa. L-
importanti hu l-istabbilita emozzjonali tat-tfal, u li dawn
ikollhom kuntatt mal-genituri taghhom bl-anqas intoppi
possibbli.

Fil-kaz odjern fid-dawl tal-fatt li I-minuri ilhom taht il-kura u
kustodja tal-omm u jghixu maghha huwa haga minn ghawl id-
dinja li l-ulied illum dahlu f'rutina ta” hajja. Mill-atti processwali
ma jidhirx li tali rutina ma kinitx gieghda tahdem jew li kienet
gieghda tohloq xi pregudizzju lill-minuri nfushom. Irid jinghad
illi qabel il-kawza tal-lum ma kien hemm l-ebda allegazzjoni li 1-
ulied kienu qed isofru xi hsara. L-esperta psikologa giet
inkaragata mill-Qorti wara t-talba tal-attur ghal Zieda fl-access.
Issa huwa minnu li I-esperta Dr Ellul Federici waslet ghal numru
ta” rakkomandazzjonijiet fosthom il-mudell ta” koparenting bl-
ulied jirrisjedu ¢ertu granet mal-missier u certu granet mal-omm,
pero l-istess esperta ssottolinejat li biex dan il-mudell jirnexxi 1-
partijiet jenhtigilhom jattendu kors ta’ f’koparenti, iridu
jikkollaboraw bis-shih flimkien u dana sabiex it-tranzizzjoni tal-
ulied minn dar ghal ohra tkun minghajr problemi, kif ukoll iridu
jinvestu materjalment sabiex dak li I-minuri jkollhom f'dar ta
genitur jigi replikat fid-dar tal-genitur l-iehor sabiex l-ambjent
ikun kemm jista” jkun uniformi halli jonqos l-iskarigg ghal minuri
kif ukoll jigi mnaqqgsa I-problemi fl-addattar.

Issa 1-Qorti fliet sew ix-xhieda moghtija u jidrilha li galadarba I-
partijiet langas biss waslu fi gbil dwar min u kif ghandhom
jithallsu l-ispejjez in e¢c¢ess ta” mitt ewro (€100), il-probabbilta li
jaslu biex jiftiehmu fuq kwistjonijiet aktar kumplessi li jirrikjedu
komplic¢ita u maturita hija remota u dan minbarra I-fatt li I-attur
innifsu stqarr li attwalment huwa ged jghix ghand omm is-siehba
tieghu ghax id-dar li ged jibni ghadha ma hix lesta. Minn dak li
jirrizulta mir-rapport ta” Dr Ellul Federici sabiex il-mudell ta’
koparenting jirnexxi jenhtieg li dak li l-ulied ikollhom ghand
genitur, isibuh ghand il-genitur l-iehor ukoll. Minn dak li xehed
l-attur dan l-aspett logistiku bhalissa ghadu ma hux possibbli
billi l-attur lanqas ghandu d-dar tieghu lesta u ghalhekk huwa
evidenti li dak mahsub mill-Esperta ma jistax jimmaterjalizza
anke fuq livell prattiku u materjali.

Madankollu tqgis ukoll li jkun fl-interess suprem tal-minuri li

jgattghu hin ma” missierhom. Jirrizulta li llum ulied il-
kontendenti ghandhom erbatax (14) u tlettax(13)-il sena
rispettivament u ghalhekk din il-Qorti hija tal-fehma illi ma

ghandhiex timponi xi modalita ta” access hi, izda li l-access
ghandu jkun liberu b’dana illi I-ulied ghandhom jiftiechmu huma
mal-missier meta ghandu jsir l-access.

Decide

Ghaldagstant in vista tal-premess u l-motivi ga espressi din il-
Qorti qed taqta” u tiddeciedi din il-kawza billi:

1.

Tichad l-ewwel talba;

Tilga’ t-tieni talba ghal tibdil fl-a¢cess, b’dan illi l-access
ghandu jkun wiehed liberu bl-ulied jiftiethmu huma mal-
missier rigward il-hinijiet tal-access;

Tichad it-tielet talba ghal riduzzjoni jew thassir tal-
manteniment;

Tiddisponi mit-talbiet rikonvenzjonali billi tordna I-
varjazzjonni ta’ klawsola 21B tal-kuntratt ta’ separazzjoni u
tordna li min issa 'l quddiem il-manteniment versat mill-
attur ghandu jkun fis-somma ta” sitt mitt ewro (€600) ghaz-
zewgt ulied liema somma ghandha tinkludi l-ispejjez ta’
sahha, edukazzjoni u attivitajiet extra-kurrikulari.

L-ispejjez ghandhom ikunu a karigu tal-attur.

(ft) Dr Brigitte Sultana

